
Annotatsiya: Magqolada umumta’lim maktablarida musiqa darslarini
0’qitishning sifati va samaradorligini oshirish va ayniqsa natijadorlikka erishishda
«Musiqa tinglash», «Musiga savodi», «Jamoa bo’lib kuylash» kabi o’qitish
shakllarining o’mi va ahamiyati yoritilgan. Shuningdek, o’quvchilarning
qizigishiga qarab u yoki bu musiqiy cholg’uga yo’llash kabi asosiy
faoliyatlarnitashkil etish metodikasi bayon etilgan.
Kalit so’zlar: Musiqa ta’limi, musiqa savodxonligi, mutatsiya, qadriyat,
an’analar, urf-odat, qo’shiq, aytim, bolalar qo’shiqlari, vokal-xor mashqlari.
Ajdodlarimiz asrlar davomida musiqaning ezgulikka xizmat qilishini
to’g’ri anglaganlar va undan ogilona foydalanganlar. Xalgimiz yaratgan
qadriyatlarning noyob usuli hisoblangan musiqa har sohada, chunonchi, ta’lim-
tarbiya, mehnat va ijtimoiy munosabatda ma’lum darajada o’z ifodasini topgan.
Musiqa ongli faoliyat, samarali mehnat, samimiy munosabat uchun muhim tarbiya
vositasidir. Darhaqgiqat, mamlakatimiz o’zining mustaqilligi, o’z erki va
haghuquqlarini 0’z qo’liga olgan davrdan musiqaning jozibali, husnkor ko’lami,
uning mavqgei yanada kengaydi, jamiyatda tutgan o’rni mustahkamlandi. O’quv
tarbiya jarayonida musiqa yosh avlodga axloqiy-estetik tarbiya berishning asosiy
shakli hisoblandi, o’ylab ko’rilsa ta’limning bir gadar jadallashuvi samaradorligi
unga bog’ligligi kunday ayon. Shu sababli ham bo’lsa kerak, umumta’lim
maktablarining boshlang’ich sinflarida «Musiga madaniyati» darslarida
o’quvchilarning musiga orqali ong va tafakkurini o’stirish soha mutaxassislarining
oldiga ulkan vazifalarni qo’ymoqda. Musiqiy jihatdan savodxonlikka ega
bo’lishning aniq magsad hamda vazifalari mavjud. Bu maqsad va vazifalarni

amalga oshirishda mavjud ilmiy va uslubiy yondashuv muayyan yo’nalishni



belgilaydi. Musiqani o’zlashtirish, tinglash, ijro etish va undan hayotda keng
foydalanish insoniy tuyg’ularni tarbiyalaydi. Yosh avlodni komillikka yetaklaydi.
Musiqa san’ati nafosat tarbiyasining muhim omili bo’lib, yosh avlodni

kamolotga yetishishi uchun eng tez ta’sir etuvchi vosita hisoblanadi. Mazkur
jarayon aslida maktabgacha ta’lim muassasalaridan boshlab shakllanadi, biroq
maktabda rivojlantiriladi va yosh avlodning ichki dunyosini boyitib, butun hayoti
mobaynida unga hamroh bo’lib boradi. Bu kabi nafosat tarbiyasi uchun asosan
musiqa madaniyati darslari muhim ahamiyat kasb etadi. Boshlang’ich sinflarda
musiqa madaniyati darslarini unumli o’tish va bolalarning mustahkam bilim
olishlari uchun, bo’lajak musiga o’qituvchisi musiqa madaniyati darslarida
beriladigan barcha o’quv materiallarni puxta o’zlashtirib olishi lozim. Eng avvalo,
boshlang’ich sinflar uchun ishlab chiqilgan davlat talablari hamda dastur asosida
yaratiladigan darsliklarni ishlab chigishda musiqa asarlarini oddiydan murakkabga
tamoyili asosida ta’limning uzluksizligi va izchilligini ta’minlagan holda
tayyorlash maqgsadga muvofiqdir. Buning uchun, eng avvalo, boshlang’ich
s;inﬂérda musiqa darsining sifat va samaradorligini oshirishni ta’minlash maqgsadga
muvofiq hisoblanadi. Ma’lumki, musiqa darslari quyidagi kabi asosiy
faoliyatlarni 0’z ichiga oladi:
— musiqa tinglash;
— musiqa savodi;
— jamoa bo’lib kuylash;
— o’quvchilarning qiziqishiga qarab u yoki bu «musiqiy cholg’u»ga yo’llash.
Darsning har bir faoliyat turida bolalar turli musiqa asboblarida chalish, kuy va
qo’shiglarga mos raqs harakatlarini bajarish, musiga asboblarini chalishni qo’l
harakatlari bilan taqglid qilish, chapak chalish va dirijyorlik qilish kabi
elementlardan keng foydalanish darslarning yanada giziqarli va jozibali bo’lishini
ta’minlaydi. Barcha dars faoliyatlari bir-biri bilan uzviy, mantigiy bir butunlikni
vujudga keltirishni taqozo etadi.

Musiga madaniyati darslarini mazmunli, hamma uchun foydali o’tishini

ta’minlashda fortepiano cholg’usi bilan bir qatorda o’zbek xalq yoki gardosh



xalglar liy cholg’ularidan keng foydalanish yuqori samara beradi. Bugungi kunda
musiqa madaniyati darslarini  ilmiy-metodik jihatdan har tomonlama
takomillashtirib, zamon talabiga mos ravishda olib borish, boshlang’ich sinf
musiqa o’qituvchisi oldiga qo’yilgan dolzarb vazifalardan biri bo’lib hisoblanadi.
Umumta’lim maktablarida musiqa o’qitish o’quvchilarni har jihatdan barkamol
qilib tarbiyalashning ustvor vositalaridan biridir. Unda musiqa madaniyati
darslarida olingan bilim va malakalar chuqurlashadi, takomillashib umumlashadi.
Aynigsa, musiqani tinglab, badiiy jihatdan mustaqil tahlil qilish, qo’shiq o’rgatish,
musiga savodi bo’yicha yetarlicha bilim olish ko’nikmasi shakllanadi va astasekin
malakaga aylanib boradi.

O’qituvchi o’quvchilarning musiqa san’atiga bo’lgan qiziqishlarini to’g’ri
tashkil etishi, ularning ijodkorlik qobiliyatlarini ishlatishi, musiqa tinglash, kuylash
va musiqa savodiga doir ko’rgazmali qurollar va aynigsa, zamonaviy axborot-
kommunikatsiya texnologiyalaridan keng foydalanib o’quv jarayonini tashkil etish
talab etiladi. O’quvchilarning yoshiga mos bolalar qo’shiglari yoki o’zbek xalq
musiqa ijodidagi qo’shiqlarni o’rganishlarida bolalar ovozining o’zgarish
(mutatsiya) holatlarini e’tiborga olish, ular ovozlarini asrab-avaylab tarbiyalash,
avj pardalarni ijro etishlarida baqirib kuylashlariga yo’l qo’ymaslik lozim.
Aksincha, har bir dars mashg’ulotida qo’shiq o’rganish jarayonida ovoz sozlash
mashglarni bajarish, kichik etyudlarni kuylash, ovozni yaxshi qgizdirish magsadga
muvofiq. O’qituvchi bu kabi ehtiyotkorlik orqali ularning ovoz paychalariga ziyon
yetkazmasligi lozim. Ovoz shakllanishi notekis bo’ladi, chunki bu yoshda
mutatsiya davri kuchayadil.

Xorijly =~ mutaxassislarning  so’nggi ilmiy-amaliy  tadqiqotlarida
ta’kidlanishicha, aynigsa, o’g’il bolalarda ovoz boylamlari yo’g’onlashib, ovoz
registri bir oktavaga pasayadi. Natijada ba’zan bolalar sof intonatsiyada aniq
kuylay olmaydilar. Bunday paytda o’qituvchi kuylash uchun qulay yo’llarni izlashi
talab etiladi Pedagog, psixolog, musiqashunos olimlar va hatto dunyoning eng
yirik vokal ijrochilari tomonidan o’tkazilgan tajribalar mutatsiya davrida ovozlarni

to’g’ri tagsimlash, ovozlarning tekis chiqishi va giyinchiliklarga duch kelmasligiga



olib kelganligini ko’rsatgan. Tanlangan qo’shiglar qahramonlik, lirik, estrada,
o’zbek xalq qo’shiqlari janrlaridan iborat bo’lganligi o’quvchilarda ko’proq
qiziqish uyg’otishini ko’rsatadi. Ba’zi bir qo’shiglarni solist yordamida ham
o’rgatish mumkin. Ashula aytganda asarning dinamik belgilari, tempi, badiiy
ijrosiga erishish zarur. Bu o’rinda o’quvchilar musiga savodidan yetarlicha bilim
va ko’nikmalarga ega bo’lishlari, o’quv jarayonida egallangan bilimlarga tayanib,
notaga qarab kuylash, intervallar, o’lchovlar, dinamik belgilar, parallel major va
minor lad3 transponere - lot. joyini o’zgartirmoq, ya’ni tovushlarni boshqa
balandlikka ko’chirish ma’nosini anglatadi. Bundan tashqari, ular musiqiy asarning
shaklini ham bilishlari kerak. Musiqa tinglash jarayoni birmuncha
murakkablashadi. Chunki darsning asosiy gismi tinglash jarayonida o’tadi. Xalq
qo’shiglari, maqomlar, mumtoz musiqa haqida fikr yurita olishlari kerak. Musiqgani
badiiy jihatdan mustaqil tinglab, uni mukammal idrok etish, musiqaning tuzilishi,
yangi qo’shiqlar, musiqa adabiyoti, musiga savodi bilan tanishtirish ishlari
nihoyasiga yetadi. Lekin vokal-xor ishlarida, qo’shiq o’rgatish, ovoz sozlash
jarayonida ularning ovozlarini ehtiyot gilish, metodik to’g’ri yo’llanma berish
kerak.'

Ba’zi paytlarda, bolalar bilan suhbatlashish, ota-onalarni taklif etib,
farzandining cog’lig’i haqgida murojaat qilishni taklif qilish lozim. Chunki
bolalarda mutatsiya davri asosan 7-sinfda boshlanadi. Mutatsiya davrigacha o’g’il
va qiz bolalarda ovoz hosil gilish organlarining tuzilishi o’xshash bo’lib, ular bir-
biridan uncha farq qilmaydi. Mutatsiya davrida esa ovozlar o’zgarib, o’g’il
bolalarda ovoz registri jihatdan bir oktava pasayadi va ovoz jarangsiz va notekis
yo’g’onlashadi. Ba’zi bolalarda esa registr o’z o’mida qolib, ovoz kuchi,
tembrning mayinligi deyarli saqlab qolinadi. Shuning uchun qo’shiglarni
o’rgatishda dars mashg’ulotlarini bolalarning ovoz imkoniyatlariga moslashtirib
tashkil etish lozim bo’ladi. Galdagi vazifalar milliy kuy-qo’shiglar tinglash hamda
kuylash orqali yoshlarni milliy gadriyatlarga sodiq, bir-birlariga do’st va Vatanga
sadoqatli yashashga o’rgatishdan iborat. Bu o’rinda yuqorida ta’kidlanganidek,

umumta’lim maktablarining «Musiqa madaniyati» darslarida an’anaviy milliy



qo’shiglardan keng foydalanishning muhimligi shundaki, asrlar mobaynida
xalqimizning boy, ulkan merosiga aylangan maqom ijrochiligidan yoshlar
tarbiyasida foydalanish yuqori samara beradi. Shular bilan bir qatorda mashhur
hofizlarimiz tomonidan yuqori saviyada ijro etilgan ashulalar o’quvchilar ichki
tuyg’usiga, ota-bobolarimizning ulkan tarixiy merosi o’quvchilar tafakkuriga qay
darajada ijobiy ta’sir etishini ko’rish mumkin bo’ladi. Chunki musiga insonning
asab tizimiga ijobiy yordam beradigan tabiiy vosita.

